
Rezime/Abstract

Tema ovog rada su metode koje podstiču razvoj pismenosti učenika. Interesovanje ovog istraživanja je usmjereno na
profesore razredne nastave i to I, II, III i IV razreda osnovne škole. Analizirane su metode rada i načini podsticanja
pismenosti učenika od strane profesora razredne nastave u Prvoj osnovnoj školi u Živinicama. Rad je podijeljen na teorijski
dio i istraživački dio. Teorijski dio je usmjeren na spoznaje koje su do sada zabilježili različiti autori. Istraživački dio je
usmjeren na prikazivanje rezultata do kojih se došlo anketiranjem, (izvršena je analiza, grafičko i tabelarno prikazivanje
rezultata). Radom su prikazane definicije različitih metoda rada koje profesori razredne nastave koriste u školi a koje su
izuzetno važne za razvoj pismenosti učenika. U radu su prikazani ortografski programski sadržaji za I, II, III i IV razred
osnovne škole. Profesori razredne nastave su odgovorili i na neka pitanja vezana direktno za pismenost, odnosno
gramatičke poteškoće učenika osnovne škole. U rezultatima su prikazane najčešće gramatičke greške učenika, kao što su:
pisanje riječce NE, pisanje vastitih imena, pisanje upitne riječce LI, izgovor i pisanje glasova: č, ć, dž, đ i h, pisanje
interpunkcijskih znakova, korištenje i izgovor ije i je, prisvojni pridjevi –ski, -čki, -ški, prisvojni pridjevi izvedeni od vlastitih
imenica na –ov, -ev, -in, pravilno rastavljanje riječi na kraju retka, te savladavanje drugog pisma.

